
Efni: Leyfi fyrir bílastæði 

Undirritaður f.h. húsfélagana í Davíðshaga 6 kt. 6803190810, Davíðshaga 8 kt. 4605190390 

og Davíðshaga 10 kt. 5807180430 óskar eftir því að bæjarráð endurskoði afgreiðslu 

skipulagsráðs á erindi sem þessi húsfélög sendu ráðinu í júní varðandi það að húsfélögin fái 

leyfi til að gera bílastæði á móti húsunum og norðan við götuna Davíðshaga á svæði sem er á 

skipulagi skilgreint sem „grænt svæði“. Skipulagsráð hafnaði erindinu en gerði rönd norðan 

afmörkunar götunar að almennu bílastæði. 

Í húsunum þremur eru 63 íbúðir og þeim fylgja 69 bílastæði og 9 stæði sem sérmerkt eru 

fyrir hreyfihamlaða. Undirritaður er að þjónusta öll húsfélögin í Davíðshaga og Kristjánshaga 

og hefur með því tengsl við öll þessi húsfélög. Þar eru alls staðar miklar umræður um 

bílastæðavanda. Á mörgum heimilum eru fleiri en einn bíll enda geta verið búsett börn á 

heimilinu yfir 17 ára aldri sem eru þá komin með eigin bíl og þá er ótalið gestakomur í húsin 

ásamt því að margir eiga aftanívagna sem ekki er aðstaða til að geyma annarsstaðar í grennd 

við húsin. Ástandið er þannig að þeir sem koma heim úr vinnu að kvöldi fá aldrei stæði til að 

leggja bílum sínum í. 

Það er því ósk þessara húsfélaga að þau fái tækifæri til að bæta aðstæður með gerð 

bílaplansins án þess að ganga mikið á „grænt svæði“ enda ljóst að ástandið mun ekki lagast 

nema fjölga stæðum. 

Það er vilji húsfélganna að fá svæði norðan málaðrar línu sem afmarkar götuna þannig að 

hægt sé að leggja bílum þvert eða á ská þannig að fleiri stæðu séu en eru í dag. 

Húsfélögin eru meðvituð um fordæmisgildi þessa en benda á að óvíst sé að sambærilegar 

aðstæður séu líkt og eru í Davíðshaga 6-10. Bent er á að við upphaflegt skipulag hafi verið 

aðrar reglur um fjölda bílastæða en gilda í dag. Fengist hafi leyfi fyrir meiru byggingarmagni á 

reitnum en skipulag gerði ráð fyrir en á því hafa íbúðarkaupendur á svæðinu ekki áttað sig á 

þegar þeir keyptu sér eign á svæðinu. 

